
তথ্যবিবরণী                                                                                                 নম্বর : ৪১৩২
 

উন্নত গ্রাহক সেবা নিশ্চিত করার লক্ষ্যে কর্মকর্তাদের স্বপ্রণোদিতভাবে উদ্যোগ নেয়া জরুরি
                                                                                        --বিদ্যুৎ প্রতিমন্ত্রী
ঢাকা, ১৩ ভাদ্র (২৮ আগস্ট) :  


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, উন্নত গ্রাহক সেবা নিশ্চিত করতে কর্মকর্তাদের স্বপ্রণোদিতভাবে উদ্যোগ নেয়া জরুরি । পল্লী বিদ্যুতায়ন বোর্ড ও পল্লী বিদ্যুৎ সমিতির ‘আলোর ফেরিওয়ালা’ কার্যক্রমের মাধ্যমে ঘরে ঘরে গিয়ে বিদ্যুৎ সংযোগ প্রদানের কাজটি গ্রাহকদের উৎফুল্ল করেছে। গ্রাহকবান্ধব এরূপ কর্মসূচি আরো গ্রহণ করা উচিত।  

প্রতিমন্ত্রী আজ বাংলাদেশ পাওয়ার ম্যানেজমেন্ট ইনস্টিটিউট (বিপিএমআই) আয়োজিত ‘লিডারশিপ ডেভেলপমেন্ট প্রোগ্রাম ফর পাওয়ার সেক্টর অর্গানাইজেসন্স’ শীর্ষক ১২ দিনব্যাপী প্রশিক্ষণ কোর্সের সমাপনী অনুষ্ঠানে অনলাইনে প্রধান অতিথির বক্তব্যে এসব কথা বলেন। তিনি বলেন, পল্লী বিদ্যুতায়ন বোর্ডের গ্রাহক সংখ্যা ৩ কোটি ১৮ লাখ। এদের উন্নত সেবা দেয়ার জন্য এমন দক্ষ কর্মীবাহিনী প্রয়োজন, যাদের কার্যক্রম হবে  দলগত, সুসংগঠিত ও সুপরিকল্পিত। কর্মকর্তাদের শুধু গতানুগতিক অফিসিয়াল কাজে আবদ্ধ থাকলে চলবে না, কিভাবে গ্রাহকের সমস্যা দ্রুত সমাধান করা যায় তাতেও মনোনিবেশ করতে হবে। এসময় তিনি বর্তমানে পল্লী বিদ্যুতায়ন বোর্ডের আওতাধীন বিভিন্ন অঞ্চলকে ইন্ডাস্ট্রিয়াল জোনিং করে সেখানে নিরবচ্ছিন্ন বিদ্যুৎ সরবরাহে প্রকল্প নেয়ার নির্দেশনা প্রদান করেন।

কোভিড-১৯ পরিস্থিতি মোকাবিলা করে প্রতিটি প্রতিষ্ঠানকে সামনে এগিয়ে নেয়ার জন্য নেতৃত্বের উন্নয়ন ও বিকাশে বিদ্যুৎ বিভাগের সরাসরি তত্ত্ববধানে বিপিএমআই নিয়মিত যে  প্রশিক্ষণ কার্যক্রম চালিয়ে যাচ্ছে, তার আওতায় ‘লিডারশিপ ডেভেলপমেন্ট প্রোগ্রাম ফর পাওয়ার সেক্টর অর্গানাইজেসন্স’ প্রশিক্ষণটি পরিচালিত হচ্ছে। বাংলাদেশ পল্লী বিদ্যুতায়ন বোর্ড এবং পল্লী বিদ্যুৎ সমিতির উপ-পরিচালক, নির্বাহী প্রকৌশলী, ডিজিএম পর্যায়ের  মোট  ৫০জন কর্মকর্তা নিয়ে ১২ দিনব্যাপী (সপ্তাহে ৩ দিন) ১৩ম ব্যাচের প্রশিক্ষণ কোর্স অনুষ্ঠিত হয়েছে। 

ভার্চুয়াল এই সমাপনী অনুষ্ঠানে বাংলাদেশ পাওয়ার ম্যানেজমেন্ট ইনস্টিটিউট (বিপিএমআই) এর রেক্টর মোঃ মাহবুব-উল-আলম এর সভাপতিত্বে অন্যান্যের মাঝে বিদ্যুৎ সচিব মোঃ হাবিবুর রহমান ও পল্লী বিদ্যুতায়ন বোর্ডের চেয়ারম্যান মেজর জেনারেল মঈন উদ্দিন (অবসরপ্রাপ্ত) সংযুক্ত থেকে বক্তব্য রাখেন।
#

আসলাম/সাহেলা/সঞ্জীব/আব্বাস/২০২১/২২:৩০ ঘণ্টা 

তথ্যবিবরণী                                                                                                 নম্বর : ৪১৩১
 

মানুষের প্রতি মমত্ববোধের কারণেই বঙ্গবন্ধু খোকা থেকে হয়েছেন জাতির পিতা

                                                                             ---শ্রম প্রতিমন্ত্রী

ঢাকা, ১৩ ভাদ্র (২৮ আগস্ট) :  


শ্রম ও কর্মসংস্থান প্রতিমন্ত্রী বেগম মন্নুজান সুফিয়ান বলেছেন, বঙ্গবন্ধুর মমত্ববোধ ছিল অপরিসীম। গরিব দুঃখী মানুষের জন্য তাঁর অন্তর সবসময় কেঁদেছে।  বঙ্গবন্ধু গরিব শ্রমজীবী মেহনতি মানুষকে সবচেয়ে বেশি ভালবাসতেন। দেশের মানুষের প্রতি মমত্ববোধ আর ভালবাসার কারণেই বঙ্গবন্ধু খোকা থেকে জাতির পিতা হয়েছেন। 


প্রতিমন্ত্রী আজ রাজধানীর জিরোপয়েন্টে জিপিও প্রাঙ্গণে জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী এবং জাতীয় শোক দিবস উপলক্ষ্যে বাংলাদেশ পোস্টম্যান ও ডাক কর্মচারী ইউনিয়ন-সিবিএ আয়োজিত আলোচনা সভা ও দোয়া মাহফিলে প্রধান অতিথির বক্তৃতায় এসব কথা বলেন।


দেশের জন্য বঙ্গবন্ধুর ত্যাগকে শ্রদ্ধাভরে স্মরণ করে প্রতিমন্ত্রী বলেন, প্রধানমন্ত্রী শেখ হাসিনার নেতৃত্বে বঙ্গবন্ধুর স্বপ্নের সোনার বাংলা গড়তে তাঁর আদর্শকে বুকে ধারণ করে সকলকে নিজ নিজ অবস্থান থেকে অবদান রাখতে হবে। তিনি ১৫ আগস্ট এবং ২১ আগস্টে শাহাদতবরণকারী সকল শহিদকে শ্রদ্ধার সাথে স্মরণ করেন। 


পরে জাতির পিতা বঙ্গবন্ধু শেখ মুজিবুর রহমান এবং বঙ্গমাতা বেগম ফজিলাতুন্নেছা মুজিবসহ ১৫ আগস্টে শাহাদতবরণকারী সকল শহিদদের রুহের মাগফিরাত কামনা করে বিশেষ দোয়া ও মোনাজাত করা হয়।

#

আকতারুল/সাহেলা/সঞ্জীব/আব্বাস/২০২১/২২:১৮ ঘণ্টা 
তথ্যবিবরণী                                                                                            নম্বর : ৪১৩০
বান্দরবান বাজারে নিরাপত্তার লক্ষ্যে ৭২টি সি সি ক্যামেরা সংযোজিত
বান্দরবান, ১৩ ভাদ্র (২৮ আগস্ট) :


বান্দরবান বাজার এলাকার ব্যবসা প্রতিষ্ঠানের নিরাপত্তাবিধান, অপরাধ দমন ও নিয়ন্ত্রণের উদ্দেশ্যে গুরুত্বপূর্ণ স্থানে ৭২টি সি সি ক্যামেরা সংযোজন করা হয়েছে। 


পার্বত্য চট্টগ্রাম বিষয়ক মন্ত্রী বীর বাহাদুর উশে সিং আজ সি সি ক্যামেরা সংযোজন উপলক্ষ্যে আয়োজিত অনুষ্ঠানে বলেন, বান্দরবান বাজারে  ব্যবসায়ীদের উদ্যোগে স্থাপিত সি সি ক্যামেরা শুধু অপরাধ দমনে নয় বরং বাজারে আগত বিভিন্ন পর্যটকদের নিরাপত্তা রক্ষায় গুরুত্বপূর্ণ ভূমিকা পালন করবে। তিনি আরো বলেন, বাজারে বিভিন্ন ধরনের মানুষের আগমন ঘটে। তাই অপরাধীদের সনাক্তকরণে সি সি ক্যামেরা সংযোজন একটি যুগান্তকারী পদক্ষেপ।  


এসময় অনুষ্ঠানে বান্দরবান ব্যবসায়ী ঐক্য পরিষদের সভাপতি মাস্টার মুহাম্মদ গিয়াস উদ্দিনের সভাপতিত্বে আরো উপস্থিত ছিলেন জেলা প্রশাসক ইয়াছমিন পারভীন তিবরীজি, পুলিশ সুপার জেরিন আখতার,  পার্বত্য জেলা পরিষদের সদস্য লক্ষীপদ দাস প্রমুখ।
#

নাছির/সাহেলা/সঞ্জীব/জয়নুল/২০২১/২২২০ঘণ্টা
তথ্যবিবরণী                                                                                                 নম্বর : ৪১২৯
 

বিশিষ্ট কথাসাহিত্যিক বুলবুল চৌধুরী'র মৃত্যুতে সংস্কৃতি প্রতিমন্ত্রীর শোক

ঢাকা, ১৩ ভাদ্র (২৮ আগস্ট) :  


একুশে পদকপ্রাপ্ত বিশিষ্ট কথাসাহিত্যিক বুলবুল চৌধুরী'র মৃত্যুতে গভীর শোক প্রকাশ করেছেন সংস্কৃতি বিষয়ক প্রতিমন্ত্রী কে এম খালিদ ।


প্রতিমন্ত্রী আজ এক শোকবার্তায় মরহুমের বিদেহী আত্মার মাগফিরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।


শোকবার্তায় সংস্কৃতি প্রতিমন্ত্রী বলেন, কথাসাহিত্যিক বুলবুল চৌধুরী তার লেখনীর মাধ্যমে পাঠকের হৃদয়ে দীর্ঘদিন বেঁচে থাকবেন।


উল্লেখ্য, কথাসাহিত্যিক বুলবুল চৌধুরী (৭৩) আজ আনুমানিক সন্ধ্যা ৬:১৫টার দিকে নিজ বাসায় শেষ নিঃশ্বাস ত্যাগ করেন (ইন্না লিল্লাহি ওয়া ইন্না ইলাইহি রাজিউন)। তিনি ক্যান্সারে ভুগছিলেন।

#

ফয়সল/সাহেলা/সঞ্জীব/আব্বাস/২০২১/২১:২২ ঘণ্টা
তথ্যবিবরণী                                                                                                 নম্বর : ৪১২৮
 

ময়মনসিংহ মেডিকেল কলেজ হাসপাতালে অদ্যাবধি 

৯ হাজার ৫০৯ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী

ময়মনসিংহ, ১৩ ভাদ্র (২৮ আগস্ট) :  


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে ব্যক্তিগত উদ্যোগে আজ ৩০২টি-সহ অদ্যাবধি সর্বমোট ৯ হাজার ৫০৯ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।


মমেক হাসপাতালে আগামীকাল (২৯ আগস্ট) সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।


উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 

#

ফয়সল/সাহেলা/সঞ্জীব/আব্বাস/২০২১/২১:০১ ঘণ্টা 
Handout 







       
   Number : 4127
Workshop on Land Management Automation Project held

Dhaka, 28 August 2021 :
The Ministry of Land has taken an initiative to make the service process easier to provide more efficient and transparent land services. This initiative will further increase the accountability of the land office in providing people-friendly land services.

A workshop titled ‘Identification of Land Services through Land Management Automation Project’ was held for this purpose today. 70 officials, divided into 10 teams, virtually participated in the workshop from the Land Ministry conference hall, offices of departments/agencies under the Ministry of Land and Habiganj, Sherpur, Noakhali collectorates (DC Office).

Land Management Domain Specialist of Land Management Automation Project and former Chief Secretary Md. Abul Kalam Azad moderated the event which was presided over by Land Secretary Md. Mustafizur Rahman. Former Secretary Md. Faruk Hossain and Project Director of Land Management Automation Project Muzaffar Ahmed were present at the event.

To ease the process of land service, an effective information system will be developed for the land service automation system. A functional and complete land service list based on clusters and groups is being prepared by canceling duplicate and unnecessarily separate listed services and including necessary new services, reviewing more than 200 different types of land services.

The workshop started with an open discussion and Q&A session with the officials of the 10 participating teams. The land secretary, land management (domain) expert, and procurement specialist expressed their views thereafter. Officers participating in the workshop then begin team-based activities and present their works. The recommendations of the participating teams were then discussed. Based on these recommendations, a cluster and class-based land service list will be prepared later.

জিয়া পরিবার  অপরাধী ও খুনিদের বাঁচানোর পরিণামে ভুগছে

                                              ---নৌপরিবহন প্রতিমন্ত্রী

বিরল (দিনাজপুর), ১৩ ভাদ্র (২৮ আগস্ট) :  


নৌপরিবহন প্রতিমন্ত্রী খালিদ মাহমুদ চৌধুরী বলেছেন, জিয়া পরিবার অপরাধী ও খুনিদের বাঁচানোর পরিণামে ভুগছে। যে অপরাধীদের জিয়াউর রহমান বাঁচানোর চেষ্টা করেছেন, সে অপরাধেই জিয়াউর রহমানকে হত্যার শিকার হতে হয়েছে। এই অপরাধীদের লালন-পালন করতে গিয়ে নিজের অপরাধে খালেদা জিয়াকে কারাবরণ করতে হয়েছে। আজকে একটি অপরাধকে জায়েয করতে গিয়ে জিয়াউর রহমান তার পরিবারকে অপরাধী খুনি বানিয়েছে।


প্রতিমন্ত্রী আজ দিনাজপুরের বিরলে উপজেলা ছাত্রলীগ আয়োজিত শোকাবহ আগস্ট উপলক্ষে  এক আলোচনা সভায় প্রধান অতিথির বক্তব্যে  এসব কথা বলেন।


প্রতিমন্ত্রী বলেন, বাংলাদেশের মানুষ মনে করে, যারা বঙ্গবন্ধু পরিবারের বিরুদ্ধে কুৎসা রটিয়েছে, বঙ্গবন্ধুর নাম নিষিদ্ধ করেছিল, স্বাধীনতার আদর্শকে ধ্বংস করতে চেয়েছিল, যারা স্বাধীনতাকে ব্যর্থ করতে চেয়েছিল; তারাই আজকে ব্যর্থ হয়েছে।


খালিদ মাহমুদ চৌধুরী বলেন, প্রধানমন্ত্রীর বলিষ্ঠ নেতৃত্বে বাংলাদেশের  অর্থনীতি এখন শক্তিশালী। বাংলাদেশ আজ বঙ্গবন্ধুর আদর্শকে ধারণ করে মধ্যম আয়ের দেশ, উন্নয়নশীল দেশে পদার্পণ করেছে। বাংলাদেশ আজ নিজস্ব অর্থায়নে বড় বড় মেগা প্রকল্প বাস্তবায়ন করছে। পদ্মাসেতু, পায়রা বন্দর, মাতারবাড়ী বন্দর, মোংলা বন্দর, বে টার্মিনালের মতো প্রকল্প বাংলাদেশ বাস্তবায়ন করছে। 

এর আগে  প্রতিমন্ত্রী বোচাগঞ্জ উপজেলা স্বাস্থ্য কমপ্লেক্সে সরকারি অ্যাম্বুলেন্স হস্তান্তর, বিরলে খৈইলতর সরকারি প্রাথমিক বিদ্যালয় ভবনের ভিত্তিপ্রস্তর স্থাপন, বিরল আদর্শ উচ্চ বিদ্যালয়ের তিন তলা ভবনের উদ্বোধন ও সুধী সমাবেশে অংশ নেন।

ভূমি ব্যবস্থাপনা অটোমেশন প্রকল্পের কর্মশালা অনুষ্ঠিত
ঢাকা, ১৩ ভাদ্র (২৮ আগস্ট) :


আরো দক্ষতা ও স্বতার সাথে ভূমিসেবা দেওয়ার উদ্দেশ্যে সেবাদান প্রক্রিয়া অধিকতর সহজ করার উদ্যোগ গ্রহণ করছে ভূমি মন্ত্রণালয়। এজন্য  এতে জনবান্ধব ভূমিসেবা প্রদানে ভূমি অফিসের জবাবদিহিতা আরো বাড়বে। আজ এই উদ্দেশ্যে ‘ভূমি ব্যবস্থাপনা অটোমেশন প্রকল্পের মাধ্যমে ভূমি সেবা চিহ্নিতকরণ’ শীর্ষক একটি কর্মশালা অনুষ্ঠিত হয়। ভূমি মন্ত্রণালয়ের সম্মেলন কক্ষসহ ভূমি মন্ত্রণালয়ের আওতাভুক্ত সকল দপ্তর ও সংস্থা এবং হবিগঞ্জ, শেরপুর ও নোয়াখালী কালেক্টরেট (জেলা প্রশাসন) কার্যালয় থেকে ভার্চুয়ালি ৭০ জন কর্মকর্তা পৃথক কর্মশালায় অংশগ্রহণ করেন। 


ভূমি ব্যবস্থাপনা অটোমেশন প্রকল্পের ভূমি ব্যবস্থাপনা (ডোমেইন) বিশেষজ্ঞ সাবেক মুখ্যসচিব মোঃ আবুল কালাম আজাদের সঞ্চালনায় অনুষ্ঠিত কর্মশালায় ভূমি মন্ত্রণালয়ের সচিব মোঃ মোস্তাফিজুর রহমান সভাপতিত্ব করেন। এসময় উপস্থিত ছিলেন অটোমেশন প্রকল্পের প্রকিউরমেন্ট বিশেষজ্ঞ সাবেক সচিব মোঃ ফারুক হোসেন ও ভূমি ব্যবস্থাপনা অটোমেশন প্রকল্পের প্রকল্প পরিচালক মোজাফ্ফর আহমেদ।

ভূমিসেবা সহজীকরণের লক্ষ্যে ভূমিসেবা অটোমেশন সিস্টেমের জন্য কার্যকর তথ্য ব্যবস্থা তৈরি করা হবে। ২০০টির বেশি বিভিন্ন ধরণের ভূমিসেবা পর্যালোচনা করে সদৃশ ও অপ্রয়োজনীয়ভাবে আলাদা তালিকাভুক্ত সেবা বাতিল এবং প্রয়োজনীয় নতুন সেবা অন্তর্ভুক্ত করে গুচ্ছ (ক্লাস্টার) ও শ্রেণি (গ্রুপ) ভিত্তিক একটি কার্যকর ও পূর্ণাঙ্গ ভূমিসেবা তালিকা প্রস্তুত করা হচ্ছে। 


উন্মুক্ত আলোচনা ও প্রশ্নোত্তর পর্বের মধ্যে দিয়ে কর্মশালার কার্যক্রম শুরু হয়। পরে ভূমি সচিব, ভূমি ব্যবস্থাপনা (ডোমেইন) বিশেষজ্ঞ এবং প্রকিউরমেন্ট বিশেষজ্ঞ তাঁদের মতামত ব্যক্ত করেন। এরপর কর্মশালায় অংশগ্রহণকারী কর্মকর্তাগণ দলভিত্তিক কার্যক্রম শুরু করেন এবং নিজ দলের কাজের উপস্থাপন করেন। কর্মশালায় অংশগ্রহণকারী দলগুলোর সুপারিশ নিয়ে এরপর আলোচনা হয়। এসব সুপারিশের ওপর ভিত্তি করে পরবর্তীতে গু”ছ ও শ্রেণিভিত্তিক ভূমিসেবা তালিকা প্র¯‘ত করা হবে। 

রাষ্ট্রপতির সাথে বাংলাদেশে নিযুক্ত ইন্দোনেশিয়ার রাষ্ট্রদূতের সাক্ষাৎ

ঢাকা, ১৩ ভাদ্র (২৮ আগস্ট) :  

আজ বঙ্গভবনে রাষ্ট্রপতি মোঃ আবদুল হামিদের সঙ্গে বাংলাদেশে নিযুক্ত ইন্দোনেশিয়ার রাষ্ট্রদূত Rina P. Soemarno বিদায়ি সাক্ষাৎ করেন। 

সাক্ষাৎকালে রাষ্ট্রপতি মোঃ আবদুল হামিদ সফলভাবে দায়িত্ব পালনের জন্য বিদায়ি রাষ্ট্রদূতকে ধন্যবাদ জানান। রাষ্ট্রপতি বলেন, ২০১৮ সালে ইন্দোনেশিয়ার প্রেসিডেন্টের বাংলাদেশ সফর এবং ২০১৭ সালে বাংলাদেশের প্রধানমন্ত্রীর ইন্দোনেশিয়া সফর দুই দেশের মধ্যে দ্বিপাক্ষিক সম্পর্কের ক্ষেত্রে নতুন অধ্যায়ের সূচনা করেছে। তিনি আশা করেন, সম্পর্ক উন্নয়নের এই ধারাবাহিকতা ভবিষ্যতে দুই দেশের মধ্যে বাণিজ্য ও বিনিয়োগের ক্ষেত্রে ইতিবাচক প্রভাব ফেলবে। স্বাধীনতার পরপরই বাংলাদেশকে স্বীকৃতি দানকারী দেশগুলোর মধ্যে ইন্দোনেশিয়া অন্যতম উল্লেখ করে রাষ্ট্রপতি বলেন, আগামী বছর বাংলাদেশ ও ইন্দোনেশিয়ার কূটনৈতিক সম্পর্ক স্থাপনের ৫০ বছরপূর্তি যৌথভাবে উদ্‌যাপিত হবে এবং এর মধ্য দিয়ে দুই দেশের মধ্যে বিদ্যমান সম্পর্ক নতুন উচ্চতায় পৌঁছাবে।


করোনা মোকাবিলায় বাংলাদেশ থেকে ঔষধসামগ্রী প্রেরণের জন্য ইন্দোনেশিয়ার পক্ষ থেকে বাংলাদেশ সরকারের প্রতি ধন্যবাদ জানান বিদায়ি রাষ্ট্রদূত। তিনি বাংলাদেশে দায়িত্ব পালনকালে সার্বিক সহযোগিতার জন্য রাষ্ট্রপতির প্রতি কৃতজ্ঞতা জানান।


রাষ্ট্রপতির কার্যালয়ের সচিব সম্পদ বড়ুয়া, রাষ্ট্রপতির সামরিক সচিব মেজর জেনারেল এসএম সালাহ উদ্দিন ইসলাম, প্রেস সচিব মোঃ জয়নাল আবেদীন এবং সচিব (সংযুক্ত) ওয়াহিদুল ইসলাম খান এসময় উপস্থিত ছিলেন।

ডিজিটাল প্রযুক্তির বদৌলতে প্রচলিত চাষাবাদ বদলে যাবে
                                       -- ডাক ও টেলিযোগাযোগ মন্ত্রী
খালিয়াজুরী (নেত্রকোনা), ১৩ ভাদ্র (২৮ আগস্ট) :


ডাক ও টেলিযোগাযোগ মন্ত্রী মোস্তাফা জব্বার বলেছেন, ডিজিটাল প্রযুক্তির বদৌলতে হাওরসহ দেশের সর্বত্র প্রচলিত চাষাবাদ বদলে যাবে। নতুন প্রযুক্তি উপযোগী শিক্ষা না হলে সামনের দিনের চ্যালেঞ্জ মোকাবিলা করে টিকে থাকা যাবেনা। ডিজিটাল প্রযুক্তি যুগের বড় সংকটের নাম সাধারণ শিক্ষায় শিক্ষিত লোকের চাকুরীর সংকট। এই সংকট দূর করতে সরকার বদ্ধপরিকর।
 
মন্ত্রী আজ নেত্রকোণা জেলার খালিয়াজুরী উপজেলার বন্যার্তদের মধ্যে হুয়াওয়ে টেকনোলজি (বাংলাদেশ) লিমিটেড প্রদত্ত ত্রাণ বিতরণ উপলক্ষ্যে আয়োজিত অনুষ্ঠানে ভার্চুয়ালি প্রধান অতিথির বক্তৃতায় এসব কথা বলেন।

 ঢাকা থেকে হাওরে বসে ভার্চুয়াল প্রোগ্রাম করা অভাবনীয় একটি বিষয় উল্লেখ করে মন্ত্রী বলেন, ভৈরব বাজার থেকে উত্তরে গারো পাহাড় পর্যন্ত বিস্তৃর্ণ হাওর এলাকার জীবনযাপনের সাথে দেশের অন্য এলাকার জীবনযাপন এক নয়। বর্ষায় সাগর এবং হেমন্তে প্রান্তর হয়ে যায়। এখানকার যোগাযোগ ‘বর্ষায় নাও আর হেমন্তে পাও’ উল্লেখ করে হাওর অঞ্চলে মুক্তিযুদ্ধে মুজিব বাহিনীর কমান্ডার মোস্তাফা জব্বার বলেন, প্রধানমন্ত্রী শেখ হাসিনার দূরদৃষ্টিসম্পন্ন নেতৃত্বে গত ১২ বছরে এখানকার জীবন ধারা পাল্টে গেছে। হাওর থেকে এখন আইসিটি কোম্পানি পরিচালিত হচ্ছে। ধর্মপাশার ৫ মাইল দূরের একটি গ্রাম থেকে পৃথিবীর ২১টি দেশের আউটসোর্সিং এর কাজ করে দিচ্ছে। সেখানে ৪৮ জন প্রোগ্রামার এখন কাজ করছে। এটাই হলো ডিজিটাল বাংলাদেশের অর্জন উল্লেখ করে কম্পিউটার বিকাশের অগ্রদূত মোস্তাফা জব্বার বলেন, টেলিটকের মাধ্যমে গোটা হাওরে ইন্টারনেট পৌঁছে গেছে। যোগাযোগ ও শিক্ষার আমূল পরিবর্তন হয়েছে। 


অনুষ্ঠানে বক্তারা ডিজিটাল প্রযুক্তি বিকাশ, যোগাযোগ এবং কৃষিসহ সরকার গৃহীত বিভিন্ন কর্মসূচি তুলে ধরেন এবং এই অগ্রযাত্রা অব্যাহত থাকবে বলে আশাবাদ ব্যক্ত করেন। 
#

মৎস্য খাত বাংলাদেশে সোনালী অধ্যায় সৃষ্টি করছে
                            -- মৎস্য ও প্রাণিসম্পদ মন্ত্রী
ঢাকা, ১৩ ভাদ্র (২৮ আগস্ট) :


মৎস্য খাত বাংলাদেশে একটি সোনালী অধ্যায় সৃষ্টি করছে বলে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম। 


আজ রাজধানীর মৎস্য ভবনে মৎস্য অধিদপ্তরের সম্মেলন কক্ষে জাতীয় মৎস্য সপ্তাহ, ২০২১ উপলক্ষ্যে আয়োজিত প্রেস ব্রিফিংয়ে মন্ত্রী একথা জানান। 


মন্ত্রী বলেন, প্রধানমন্ত্রী শেখ হাসিনার নির্দেশনা হচ্ছে ভাতে-মাছে বাঙালির চিরন্তন বৈশিষ্ট্য ফিরিয়ে আনতে হবে। দেশের মৎস্য খাতকে প্রধানমন্ত্রী শেখ হাসিনা যেভাবে বিকশিত করছেন এ ধারাকে অব্যাহত রেখে মৎস্য সম্পদে বিশ্বে দেশ অনন্য-অসাধারণ জায়গায় পৌঁছে যাবে। এ লক্ষ্য নিয়ে মৎস্য খাতকে সর্বোচ্চ প্রাধান্য দিয়ে এবারের মৎস্য সপ্তাহ উদ্যাপন হতে যাচ্ছে। 


এ সময় মন্ত্রী আরো বলেন, ‘বেশি বেশি মাছ চাষ করি, বেকারত্ব দূর করি’ এ প্রতিপাদ্যে ২৮ আগস্ট থেকে ৩ সেপ্টেম্বর জাতীয় মৎস্য সপ্তাহ উদ্যাপন করা হবে। 


মন্ত্রী বলেন, করোনার কারণে বিদেশ থেকে অনেক প্রবাসীরা বেকার হয়ে দেশে ফিরছেন। করোনায় সৃষ্ট বেকারদের পুনর্বাসনের ক্ষেত্রে দেশের মৎস্য খাত একটি গুরুত্বপূর্ণ ভূমিকা পালন করছে। মাছ চাষের মাধ্যমে বেকারত্ব লাঘব হচ্ছে, আর্থিক স্বচ্ছলতা বাড়ছে এবং উদ্যোক্তা তৈরি হচ্ছে। মাছ রপ্তানির মাধ্যমে বিপুল পরিমাণ অর্থ আয় হচ্ছে।

তিনি আরো বলেন, সরকার গৃহীত পদক্ষেপে ইলিশের আকার বৃদ্ধি পেয়েছে, পরিমাণ বেড়েছে। জাটকা নিধন বন্ধ করার সুফল এখন দৃশ্যমান। বিলুপ্তপ্রায় ৩১ প্রজাতির দেশিয় মাছকে বৈজ্ঞানিক উপায়ে কৃত্রিম প্রজননের মাধ্যমে ফিরিয়ে আনা হয়েছে এবং সেটা সারাদেশে ছড়িয়ে দেয়া হচ্ছে। মৎস্যজাত পণ্য তৈরির খাতকেও সরকার উৎসাহিত করছে। দেশের বৈচিত্র্যময় অঞ্চল তথা হাওর অঞ্চল, পার্বত্য অঞ্চল, উপক‚লীয় অঞ্চলে সরকার ভিন্ন ভিন্ন প্রকল্প নিচ্ছে। মাছকে নিরাপদ রাখার জন্য সরকার অভয়াশ্রম করেছে। নদীতে যাতে মাছের প্রজনন ক্ষতিগ্রস্ত না হয় এবং মাছ বেড়ে উঠতে পারে সে জন্য প্রশাসন, আইন-শৃঙ্খলা রক্ষাকারী বাহিনী ও কর্মকর্তা-কর্মচারীরা সমন্বিতভাবে কাজ করছে।

মন্ত্রী আরো বলেন, মৎস্য খাদ্যে মানবদেহের জন্য ক্ষতিকর উপাদান আছে কি না তা পরীক্ষার জন্য সরকার আন্তর্জাতিকমানের পরীক্ষাগার করেছে। মাছ রপ্তানির জন্য পরীক্ষা করে ছাড়পত্র দেওয়া হচ্ছে, যাতে বিদেশে পাঠানো মাছের চালান দেশে ফেরত না আসে। দেশের অভ্যন্তরের বাজারেও নিয়মিত তদারকি করা হচ্ছে। 

 
মৎস্য ও প্রাণিসম্পদ মন্ত্রণালয়ের সচিব রওনক মাহমুদ, অতিরিক্ত সচিব শ্যামল চন্দ্র কর্মকার, সুবোল বোস মনি ও মোঃ তৌফিকুল আরিফ, মৎস্য অধিদপ্তরের মহাপরিচালক কাজী শামস্ আফরোজ, বিএফআরআই-এর মহাপরিচালক ড. ইয়াহিয়া মাহমুদ ও মৎস্য অধিদপ্তরের ঊর্ধ্বতন কর্মকর্তাগণ এসময় উপস্থিত ছিলেন।
#

স্বাধীনতা বিরোধীদের সম্পর্কে সকলকে সজাগ থাকতে হবে

                                          ---জনপ্রশাসন প্রতিমন্ত্রী
মেহেরপুর, ১৩ ভাদ্র (২৮ আগস্ট) :  

জনপ্রশাসন প্রতিমন্ত্রী ফরহাদ হোসেন বলেছেন, যারা এদেশের স্বাধীনতা চায়নি, তারা এদেশের উন্নয়নও চায় না। স্বাধীনতা বিরোধীরাই দেশের উন্নয়ন বাধাগ্রস্ত করে।

আজ মেহেরপুরের শিল্পকলা একাডেমীতে জাতীয় শোক দিবস উপলক্ষ্যে বাংলাদেশ আওয়ামী লীগ, আমদহ ইউনিয়ন শাখা আয়োজিত আলোচনা সভায় প্রধান অতিথি হিসাবে বক্তৃতাকালে প্রতিমন্ত্রী এ কথা বলেন।

প্রতিমন্ত্রী বলেন, আওয়ামী লীগ নেতৃত্বাধীন সরকারের মূল লক্ষ্য হচ্ছে দেশ ও জনগণের শান্তি ও উন্নয়ন প্রতিষ্ঠা। কিন্তু এদেশের স্বাধীনতা বিরোধীরা উন্নয়নের বিপক্ষে। তারা চায় দেশকে অন্ধকারের দিকে ঠেলে দিতে। যারা এই স্বাধীনতা বিরোধীদের সমর্থন করে তারা নিজেরাই নিজের ক্ষতি করছে। এজন্য স্বাধীনতা বিরোধীদের কর্মকাণ্ড সম্পর্কে সকলকে সজাগ থাকতে হবে।

অনুষ্ঠানে আমদহ ইউনিয়ন আওয়ামী লীগের ভারপ্রাপ্ত সভাপতি কাজী শরিফুল ইসলামের সভাপতিত্বে অনুষ্ঠানে বিভিন্ন পর্যায়ের রাজনৈতিক নেতৃবৃন্দ বক্তব্য রাখেন।

#

এখনো বঙ্গবন্ধুর খুনিরা পিছনের দরজা দিয়ে ক্ষমতায় আসতে চায়
                                           ----তথ্য ও সম্প্রচার প্রতিমন্ত্রী
জামালপুর, ১৩ ভাদ্র (২৮ আগস্ট) :  


তথ্য ও সম্প্রচার প্রতিমন্ত্রী ডা. মোঃ মুরাদ হাসান বলেছেন, যারা বাংলাদেশকে স্বাধীন সার্বভৌম রাষ্ট্র হিসেবে স্বীকৃতি দেয় নাই, জাতির পিতা বঙ্গবন্ধু শেখ মুজিবুর রহমানকে হত্যা করেছে, বাংলাদেশের সকল ইতিহাস মুছে ফেলতে চায়, বাংলাদেশকে একটি ব্যর্থ রাষ্ট্রে পরিণত করতে চায় তারাই এখনো পিছনের দরজা দিয়ে ক্ষমতায় আসতে চায়।

আজ জামালপুরের সরিষাবাড়ি উপজেলাধীন ভাটারা উচ্চ মাধ্যমিক বিদ্যালয়ের নবগঠিত গভর্নিং বডির পরিচিতি এবং মেধাবী ও দরিদ্র শিক্ষার্থীদের মাঝে স্কুল ড্রেস বিতরণ অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।

ভবিষ্যৎ প্রজন্ম যারা বঙ্গবন্ধুর সোনার বাংলা বিনির্মাণ করবে, বঙ্গবন্ধুকন্যা শেখ হাসিনার ডিজিটাল বাংলাদেশ নির্মাণ করবে, তাদের কাছে এই খুনি জিয়ার মুখোশ উন্মোচিত করা সকলের পবিত্র দায়িত্ব। পৃথিবীর অনেক দেশে অনেক  বিচারকাজ মরণোত্তর সম্পন্ন হয়েছে।

প্রতিমন্ত্রী আরো বলেন, বঙ্গবন্ধু হত্যার ২১ বছর পর্যন্ত আওয়ামী লীগকে বিতাড়িত করে এই বাংলাদেশকে পাকিস্তান বানানোর চেষ্টায় রাজনীতি করা জিয়ার প্রেতাত্মা বেগম জিয়া সহ এরশাদের ২১ বছরের শাসন দুঃশাসন জনগণ দেখেছে। ২১ বছর পর বঙ্গবন্ধুকন্যা প্রধানমন্ত্রী হলেন, রাষ্ট্রনায়ক হিসেবে রাষ্ট্র পরিচালনা করছেন, বঙ্গবন্ধুর খুনের বিচার, যুদ্ধাপরাধী বিচার   তখন বাংলার মাটিতে হয়েছে।

ডা. মুরাদ বলেন, জেলখানার মহান জাতীয় চার নেতা ’৭৫ এর ৩ নভেম্বর ঘাতকের হাতে নৃশংস-নির্মমভাবে হত্যার শিকার হন। সেই হত্যাকারীদের বিচার বাংলার মাটিতে হয়েছে। ২১ শে আগস্ট গ্রেনেড হামলার বিচার বাংলার মাটিতে চলমান। 

অনুষ্ঠানে মোট ২০০ জন শিক্ষার্থীদের মাঝে স্কুল ড্রেস বিতরণ করা হয়।

এর আগে প্রতিমন্ত্রী সরিষাবাড়ি পৌরসভা প্রাঙ্গণে সৌরবিদ্যুতায়িত সড়ক বাতি স্থাপন প্রকল্পের উদ্বোধন করেন।
#

গিয়াস/সাহেলা/সঞ্জীব/আব্বাস/২০২১/১৯:৫০ ঘণ্টা  

তথ্যবিবরণী                                                                                                 নম্বর :  ৪১১৯
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ১৩ ভাদ্র (২৮ আগস্ট) :  

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২৫ হাজার ১২৯ জনের নমুনা পরীক্ষা করে ৩ হাজার ৪৩৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ৮৯ হাজার ৫৮৯ জন। 

 


গত ২৪ ঘণ্টায় ৮০ জন-সহ এ পর্যন্ত ২৫ হাজার ৯২৬ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৪ লাখ ৯ হাজার ২৩১ জন।

 

#
ফেরদৌস/সাহেলা/সঞ্জীব/আব্বাস/২০২১/১৮:৫৫ ঘণ্টা 
তথ্যবিবরণী                                                                                                     নম্বর : ৪১১৮
বঙ্গবন্ধু একজন রাজনৈতিক নেতা ও দার্শনিক ছিলেন
                                       ---আইসিটি প্রতিমন্ত্রী
ঢাকা, ১৩ ভাদ্র (২৮ আগস্ট) :  


তথ্য ও যোগাযোগ প্রযুক্তি প্রতিমন্ত্রী জুনাইদ আহ্‌মেদ পলক বঙ্গবন্ধুকে একজন রাজনৈতিক নেতা ও দার্শনিক উল্লেখ করে বলেছেন, তরুণদের মধ্যে বঙ্গবন্ধুর ভালোবাসা, শান্তি ও স্বাধীনতার দর্শন ছড়িয়ে দিতে হবে।


প্রতিমন্ত্রী গতকাল তথ্য ও যোগাযোগ প্রযুক্তি বিভাগের উদ্যোগে আয়োজিত বাংলাদেশ প্রতিষ্ঠার পথে বঙ্গবন্ধুর জীবনের গুরুত্বপূর্ণ মুহূর্তগুলো আধুনিক প্রজন্মের সামনে তুলে ধরতে ‘ভালোবাসা, শান্তি ও স্বাধীনতা: বঙ্গবন্ধুর দর্শন’ শীর্ষক ওয়েবিনারে স্বাগত বক্তৃতায় এসব কথা বলেন।


পলক বলেন, রাজনৈতিক জীবনে মানুষের বঞ্চনা নিয়ে উত্তাল আন্দোলন করেছেন বঙ্গবন্ধু। কিন্তু তিনি কখনোই অহিংস শান্তিপূর্ণ অবস্থান থেকে বিচ্যুত হননি। 


তরুণ প্রজন্মের উদ্দেশ্যে প্রতিমন্ত্রী বলেন, বঙ্গবন্ধুর রাজনৈতিক দর্শন সবসময় মাথায় রাখতে হবে, বঙ্গবন্ধু তাঁর জীবনের অধিকাংশ সময় রাজনৈতিক কর্মী হিসেবে কাজ করেছেন। কিন্তু সবসময় তিনি অহিংস ও শান্তিপূর্ণ কর্মপন্থাকে প্রাধান্য দিয়েছেন। তিনি বলেন, ন্যূনতম সুখী এবং সৎ জীবনের নিশ্চয়তাই সকলের জন্যে কল্যাণমুখী সমাজ উন্মুক্ত করবে। 


প্রতিমন্ত্রী সম্পদের সুষম বণ্টন এবং বিশ্ব প্রযুক্তি জ্ঞান অর্জন করে পরমাণু যুদ্ধমুক্ত শান্তিপূর্ণ বিশ্ব গড়ে তুলতে ঐক্যবদ্ধ ও সম্মিলিত প্রচেষ্টার ওপর গুরুত্বারোপ করেন ।    


প্রধানমন্ত্রীর বিশেষ সহকারী ব্যারিস্টার শাহ আলী ফরহাদের সঞ্চালনায় অনুষ্ঠানো আরো আলোচনা করেন ঢাকা বিশ্ববিদ্যালয়ের অধ্যাপক ড. ফখরুল আলম (অনুবাদক, অসমাপ্ত আত্মজীবনী), বর্ষীয়ান গণমাধ্যম ব্যক্তিত্ব সৈয়দ বদরুল আহসান এবং আইসিটি বিভাগের সিনিয়র সচিব এন এম জিয়াউল আলম।
#

শহিদুল/সাহেলা/সঞ্জীব/আব্বাস/২০২১/১৯:১১ ঘণ্টা 

তথ্যবিবরণী                                                                                                     নম্বর : ৪১১৭
তথ্যের অবাধ প্রবাহ নিশ্চিত করতে সরকার সকল পদক্ষেপ গ্রহণ করেছে
                                                               ---গণপূর্ত প্রতিমন্ত্রী
ময়মনসিংহ, ১৩ ভাদ্র (২৮ আগস্ট) :  

গৃহায়ন ও গণপূর্ত প্রতিমন্ত্রী শরীফ আহমেদ বলেছেন, তথ্যের অবাধ প্রবাহ নিশ্চিত করতে বর্তমান সরকার সম্ভব সকল পদক্ষেপ গ্রহণ করেছে।

আজ ময়মনসিংহ প্রেসক্লাবে দিনব্যাপী এক সাংবাদিক প্রশিক্ষণ কর্মশালায় প্রধান অতিথির বক্তব্যে প্রতিমন্ত্রী একথা বলেন।

প্রতিমন্ত্রী বলেন, ব্রিটিশ সরকারের ধারাবাহিকতায় পাকিস্তানি শাসকগোষ্ঠী এদেশে তাদের শাসন ও শোষণকে দীর্ঘস্থায়ী করার লক্ষ্যে সঠিক তথ্য প্রবাহে নানা ধরনের প্রতিবন্ধকতা সৃষ্টি করেছে। স্বাধীনতা পরবর্তী বাংলাদেশে বিভিন্ন অগণতান্ত্রিক সরকার তাদের পদাঙ্ক অনুসরণ করেছে। কিন্তু বর্তমান সরকার তথ্যকে জনগণের নাগালে পৌঁছে দিয়েছে। 


শরীফ আহমেদ বলেন, বর্তমান সরকারের আমলে সর্বোচ্চ সংখ্যক টেলিভিশন চ্যানেল এবং কমিউনিটি রেডিওর অনুমোদন প্রদান করা হয়েছে। দেশে প্রথমবারের মতো অনলাইন নিউজ পোর্টালের রেজিস্ট্রেশন প্রদান করা হয়েছে। স্যাটেলাইট টেলিভিশন সম্প্রচারে বিদেশি নির্ভরতা পরিহার করে নিজস্ব বঙ্গবন্ধু-১ স্যাটেলাইটের মাধ্যমে দেশের সকল টেলিভিশনের অনুষ্ঠান সম্প্রচারের ব্যবস্থা করেছে। তিনি আরো বলেন, অসহায়, দুস্থ ও দুর্ঘটনায় আহত ও নিহত সাংবাদিক ও তাদের পরিবারকে প্রয়োজনীয় আর্থিক সহায়তা প্রদানের জন্য সরকার সাংবাদিক কল্যাণ ট্রাস্ট গঠন করেছে। 

ময়মনসিংহ প্রেসক্লাবের সভাপতি ও জেলা প্রশাসক মোহাম্মদ এনামুল হকের সভাপতিত্বে আয়োজিত এ প্রশিক্ষণ কর্মশালার উদ্বোধনী অনুষ্ঠানে ময়মনসিংহ প্রেসক্লাবের নেতৃবৃন্দ এবং বিভিন্ন স্তরের গণমাধ্যমকর্মীরা উপস্থিত ছিলেন।
#

রেজাউল/সাহেলা/সঞ্জীব/আব্বাস/২০২১/১৮১০ ঘণ্টা 

তথ্যবিবরণী                                                                                                     নম্বর : ৪১১৬
নারায়ণগঞ্জে নির্মাণাধীন কেমিক্যাল গোডাউনের কার্যক্রমের অগ্রগতি পরিদর্শন করেন শিল্পসচিব

মুন্সিগঞ্জ, ১৩ ভাদ্র (২৮ আগস্ট) :  

শিল্প সচিব জাকিয়া সুলতানা আজ নারায়ণগঞ্জের শ্যামপুর কাঁঠালতলীতে ৪৯ কোটি টাকা ব্যয়ে ৫৪টি নির্মাণাধীন কেমিক্যাল গোডাউনের কার্যক্রমের অগ্রগতি সরেজমিনে পরিদর্শন করেন। পরিদর্শনকালে তিনি গোডাউনের নিরাপত্তার দিকে খেয়াল রেখে কাজের গুণগত মান নিশ্চিত করা, অসম্পূর্ণ রাস্তা, বাউন্ডারি প্রাচীর এবং গোডাউন নির্মাণ প্রকল্প কাজ যথাসময়ে সম্পন্ন করার নির্দেশ দেন। তিনি সড়ক বিভাগ ও সংশ্লিষ্ট বিভাগের সাথে প্রকল্পের বাউন্ডারি সংক্রান্ত মিটিং করে সমাধানের উদ্যোগ নেয়ার নির্দেশনা দেন ।

অতঃপর শিল্প সচিব মুন্সিগঞ্জের 'বিসিক কেমিক্যাল ইন্ডাস্ট্রিয়াল পার্ক মুন্সিগঞ্জ (১ম সংশোধিত)' শীর্ষক প্রকল্পের ৩১০ একর জমির বালু ভরাট কাজের অগ্রগতি সরেজমিনে পরিদর্শন করেন ।

এসময় সচিব বলেন, সরকার জনগণের কল্যাণে অনেক প্রকল্প হাতে নিয়েছে। দেশের স্বার্থে দায়বদ্ধতা নিয়ে আন্তরিকতার সাথে দ্রুত প্রকল্পের কাজ সম্পন্ন করতে হবে ।

এছাড়া শিল্প সচিব ঢাকার দোহার উপজেলার বেনুখালিতে ১ হাজার ৪০০ একর  প্রস্তাবিত জায়গায় বিসিক বেনুখালি ইন্ডাস্ট্রিয়াল পার্ক এবং মুন্সিগঞ্জের সিরাজদিখানে প্রস্তাবিত বিসিক মুদ্রণশিল্প পার্ক পরিদর্শন করেন। তিনি দ্রুত সময়ে বেনুখালি প্রকল্পের DPP প্রণয়ন এবং মুদ্রণশিল্পের বিষয়ে জেলা প্রশাসকের অনাপত্তি গ্রহণ করে চলমান প্রকল্প বাস্তবায়নের নির্দেশ দেন।
#

রফিক/সাহেলা/সঞ্জীব/আব্বাস/২০২১/১৭৫৫ ঘণ্টা 

তথ্যবিবরণী                                                                                                                   নম্বর : ৪১১৫

বঙ্গবন্ধু হত্যার অন্তরালে যারা ছিল, তাদের খুঁজে বের করতে হবে

                                                              -মুক্তিযুদ্ধ মন্ত্রী

ঢাকা, ১৩ ভাদ্র (২৮ আগস্ট) : 


মুক্তিযুদ্ধ বিষয়ক মন্ত্রী আ ক ম মোজাম্মেল হক বলেছেন, বঙ্গবন্ধু হত্যাকাণ্ডের যেসব খুনিদের বিচার হয়েছে, তারা আত্মস্বীকৃত খুনি। যারা আন্তর্জাতিক ষড়যন্ত্রকারী এবং পরিকল্পনাকারী তাদের বিচার এখনও হয়নি। এ খুনের আড়ালে যারা ছিল, তাদের খুঁজে বের করতে হবে। 


আজ রাজধানীর আইডিইবি ভবনে জাতীয় শোক দিবস উপলক্ষ্যে বাংলাদেশ মুক্তিযোদ্ধা সংসদ ডিপ্লোমা ইঞ্জিনিয়ার্স প্রাতিষ্ঠানিক ইউনিট কমান্ড এবং ডিপ্লোমা ইঞ্জিনিয়ার্স মুক্তিযোদ্ধার সন্তান ও প্রজন্ম পরিষদ আয়োজিত আলোচনা সভায় প্রধান অতিথির বক্তৃতায় তিনি এসব কথা বলেন।


মন্ত্রী বলেন, বঙ্গবন্ধুর খুনিরা মনে করেছিল বঙ্গবন্ধুকে হত্যা করতে পারলে সবকিছু শেষ হয়ে যাবে। তারা বঙ্গবন্ধুকে হত্যা করতে পারলেও, তাঁর আদর্শকে হত্যা করতে পারেনি। জীবিত বঙ্গবন্ধুর চেয়েও মৃত বঙ্গবন্ধু এখন অনেক বেশি শক্তিশালী। 


মন্ত্রী আরো  বলেন, আমাদের সংসদ ভবন বিশ্বের অন্যতম সেরা স্থাপত্য। সেখানে পরিকল্পনার বাইরে কোনো স্থাপনা থাকতে পারে না। শুধু জিয়াউর রহমানের নয়, অনেকের কবর সেখানে রয়েছে, সেগুলো অপসারণ করতে হবে।


আলোচনা সভায় আরো উপস্থিত ছিলেন ঢাকা বিশ্ববিদ্যালয়ের সাবেক উপাচার্য প্রফেসর ড. আ আ ম স আরেফিন সিদ্দিক, আইডিইবির সভাপতি প্রকৌশলী এ কে এম এ হামিদ, আইডিইবির সাধারণ সম্পাদক প্রকৌশলী মো. শামসুর রহমান এবং সদস্য সচিব বীর মুক্তিযুদ্ধা মো. ইদরীস আলী  ।

 
#

মারুফ/মেহেদী/জুলফিকার/রেজ্জাকুল/শামীম/২০২১/১৬১৫ ঘণ্টা 

তথ্যবিবরণী                                                                                                                  নম্বর : ৪১১৪
অসুস্থ পাইলটের উন্নত চিকিৎসা নিশ্চিত করা হবে

                                        -বিমান প্রতিমন্ত্রী

ঢাকা, ১৩ ভাদ্র (২৮ আগস্ট) : 


বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী বলেছেন, বিমান বাংলাদেশ এয়ারলাইন্সের অসুস্থ পাইলট ক্যাপ্টেন নওশাদ আতাউল কাইউমের উন্নত চিকিৎসা নিশ্চিত করা হবে।


আজ বাংলাদেশ পাইলট অ্যাসোসিয়েশনের সভাপতি ক্যাপ্টেন মাহবুবুর রহমানের সাথে টেলিফোনে আলাপকালে প্রতিমন্ত্রী এ কথা বলেন।


ক্যাপ্টেন নওশাদকে বাংলাদেশ বিমানের সম্পদ হিসেবে উল্লেখ করে প্রতিমন্ত্রী বলেন, তিনি কর্মজীবনের বিভিন্ন সময়ে তাঁর দক্ষতার পরিচয় দিয়েছেন। তাঁর চিকিৎসার বিষয়ে বেসামরিক বিমান পরিবহন ও পর্যটন মন্ত্রণালয় এবং বিমান বাংলাদেশ এয়ারলাইন্স সার্বক্ষণিক খোঁজ-খবর রাখছে।


উল্লেখ্য, গত ২৭ আগস্ট মাস্কাট-ঢাকা রুটে ১২৪ জন যাত্রী নিয়ে বিমান বাংলাদেশ এয়ারলাইন্স ঢাকা আসার পথে পাইলটের  হঠাৎ শারীরিক অসুস্থতার কারণে ভারতের মহারাষ্ট্রের নাগপুরের ড. বাবাসাহেব আম্বেদকর আন্তর্জাতিক বিমানবন্দরে ফ্লাইটটি জরুরি অবতরণ করে। পাইলটকে নাগপুরের একটি হাসপাতালে ভর্তি করা হয়। বর্তমানে তিনি সেখানে চিকিৎসাধীন আছেন।
#

তানভীর/মেহেদী/জুলফিকার/রেজ্জাকুল/শামীম/২০২১/১৩২৫ ঘণ্টা 

 
তথ্যবিবরণী                                                                                                                  নম্বর : ৪১১৩
ব্রাহ্মণবাড়িয়ায় নৌকাডুবিতে হতাহতের ঘটনায় আইনমন্ত্রীর শোক


ঢাকা, ১৩ ভাদ্র (২৮ আগস্ট) : 


ব্রাহ্মণবাড়িয়ার বিজয়নগর উপজেলার তিতাস নদীর লইছকা বিলে নৌকাডুবিতে হতাহতের ঘটনায় গভীর শোক ও দুঃখ  প্রকাশ করেছেন আইন, বিচার ও সংসদ বিষয়ক মন্ত্রী আনিসুল হক।



মন্ত্রী শোকবার্তায় নৌকাডুবিতে প্রাণ হারানো সকলের বিদেহী আত্মার মাগফেরাত কামনা করেন এবং  আহতদের সুস্থতা কামনা করেন। তিনি শোকসন্তপ্ত পরিবারের প্রতি গভীর সমবেদনা জানান।

#

রেজাউল/মেহেদী/জুলফিকার/রেজ্জাকুল/শামীম/২০২১/১২২৮ ঘণ্টা 

 
তথ্যবিবরণী                                                                                                                  নম্বর : ৪১১২ 
এলডিসি’র সভায় যোগ দিতে জেনেভা যাচ্ছেন অর্থমন্ত্রী
ঢাকা, ১৩ ভাদ্র (২৮ আগস্ট) : 


অর্থমন্ত্রী আ হ ম মুস্তফা কামাল  আজ Asia-Pacific Regional Review Meeting on the Implementation of IPoA in Preparation for the 5th UN Conference on the LDC -UNLDC-5 সভায় যোগ দিতে  জেনেভার উদ্দেশ্যে ঢাকা ত্যাগ করেছেন।
আগামী ৩০ আগস্ট থেকে ২ সেপ্টেম্বর সুইজারল্যান্ডের জেনেভায় এ সভা অনুষ্ঠিত হবে। সভায় এলডিসি থেকে উত্তরণে বাংলাদেশ সরকারের গৃহীত বিভিন্ন পদক্ষেপ তুলে ধরবেন অর্থমন্ত্রী।
সভায় এশিয়া-প্রশান্ত মহাসাগরীয় অঞ্চলে এলডিসিভুক্ত ১২ দেশের একটি সভা অনুষ্ঠিত হওয়ার বিষয়ে আলোচনা হবে। এছাড়া আন্তর্জাতিক সম্প্রদায় সম্মিলিতভাবে উন্নয়ন লক্ষ্যগুলি মূল্যায়ন করবে। একই সঙ্গে কোভিড-১৯ পরবর্তী পরিস্থিতিতে কিভাবে উন্নয়নের পথে ফিরতে হবে সে বিষয়ে আলোচনা হবে।
দোহায় স্বল্পোন্নত দেশগুলোর ওপর পঞ্চম জাতিসংঘ সম্মেলনের প্রস্তুতির জন্য ২০২২ সালের ২৩-২৭ জানুয়ারি সম্মিলিত মূল্যায়ন করার জন্য জাতিসংঘ এবং বাংলাদেশ সরকার এশিয়া-প্রশান্ত মহাসাগরীয় আঞ্চলিক পর্যালোচনা সভা আহ্বান করেছে। সভায় আগামী দশকে এ অঞ্চলের আঞ্চলিক উন্নয়নে সমস্যা এবং সর্বনিম্ন টেকসই উন্নয়নকে ত্বরান্বিত করার বিষয়েও আলোচনা হবে।
#

তৌহিদুল/মেহেদী/জুলফিকার/রেজ্জাকুল/শামীম/২০২১/১১১৯ ঘণ্টা 

